
Leiðarljós skóla og frístundasviðs: 
 

Að öll börn og ungmenni í borginni eigi kost á menntun og leik við sitt hæfi, þar sem ýtt er 
undir sköpun og frumkvæði og byggt er á styrkleikum, áhuga og færni hvers og eins. Þeim líði 

vel, fari stöðugt fram og öðlist uppeldi og menntun sem nýtist þeim í lífinu.  

 

Hlutverk 

Veita börnum og ungmennum bestu mögulegu tækifæri til leiks, menntunar og 
frístundastarfs í samvinnu við fjölskyldur og nærsamfélagið. 

Vera framsækið forystuafl í skóla- og frístundastarfi. 

Um starfsáætlanir leikskóla 

Leikskólar gera starfsáætlun sem byggir á skólanámskrá leikskólans þar sem fjallað er um árlega 

starfsemi leikskólans, birt skóladagatal og ýmsar aðrar hagnýtar upplýsingar um skólahald hvers 

leikskóla. Áætlunin þarf að fá umsögn foreldraráðs áður en skóla- og frístundaráð tekur hana til 

afgreiðslu samkvæmt lögum um leikskóla.  

Tilgangur starfsáætlunar er að gera skólaþróun leikskólans markvissa með árangursmiðuðum 

markmiðum og umbótamiðuðu innra mati. Hún á að sýna starfsfólki, foreldrum og rekstraraðilum 

hvernig starf leikskólans gekk á síðasta leikskólaári og hvernig unnið verði að umbótum og nýjum 

verkefnum á því næsta.  

Í starfsáætlun leikskólans skulu koma fram: 

¶ Matsaðferðir leikskólans og umbótamiðuð áætlun sem unnin er út frá niðurstöðum innra og 

ytra mats.  

¶ Áherslur í leikskólastarfinu sem ætlunin er að vinna að, markmið, leiðir að markmiðunum 

áætlun um hvernig þau verða metin.  

¶ Áherslur í starfsáætlun skóla- og frístundasviðs sem leikskólinn vinnur að. 

¶ Starfþróunaráætlun leikskólans og upplýsingar um starfsmannamál.  

¶ Fjöldi barna, kynjahlutfall, dvalarstundir, fjöldi barna sem njóta sérkennslu og fjöldi barna af 

erlendum uppruna. 

¶ Upplýsingar um foreldraráð, foreldrafundi og foreldraviðtöl. 

¶ Umsögn foreldraráðs. 

¶ Skóladagatal fyrir árið.  

 

 
Starfsáætlun leikskólans tekur gildi 1. september ár hvert og skal skilað rafrænt til skóla- og 
frístundasviðs fyrir 1. júlí. Starfsáætlun er leiðarvísir starfsins og því er mikilvægt að skil séu á réttum 
tíma svo nýta megi hana í starfi leikskólans yfir veturinn. Starfsáætlanir eru lagðar fyrir skóla og 
frístundaráðs til samþykktar.  
 
 

Leiðarljós leikskólans:

 

Í Ægisborg er menntandi umhyggja höfð að leiðarljósi og þess kappkostað að  
leikur, gleði og virðing einkenni skólabraginn. 

 1. Stutt greinargerð leikskólastjóra um starfið á síðasta leikskólaári 

 

Síðastliðið haust kvöddum við í 

Ægisborg góðan liðsmann. Þá hætti 

Þórkatla sem unnið hafði í tæp 35 

ár  í Ægisborg og sneri sér alfarið að 

ferðalögum og samvistum við vini 

og fjölskyldu. Þórkatla var okkur 

sem unnum með henni mjög góð 

fyrirmynd. Hún tók afar vel á móti 

mér þegar ég tók við stöðu 

leikskólastjóra í Ægisborg fyrir 10 

árum og var tilbúin að leggja nýjum 

stjórnendum lið. Styrkleikar 

Þórkötlu í leikskólastarfi voru 

margir,  þó ekki státaði hún af leyfisbréfi eða prófgráðu. Í KR var hún manna sprækust, útivistin var 

henni kær og að hafa allan hópinn í samverustund var henni eins og að drekka vatn. Starfsfólk, 

foreldrar og börn kvöddu Þórkötlu vel, en ekki fékk hún fálkaorðuna 17. júni þó hún væri vel að henni 

komin.  

Breyting varð á mínum starfshögum í september þegar ég fór tímabundið til starfa á 

leikskólaskrifstofu Skóla- og frístundasviðs. Ási aðstoðarleikskólastjóri tók að sér leikskólastjórnina í 

Ægisborg og sinnti henni af prýði. Það var þó ekki alltaf dans á rósum. Ekki gekk nógu vel að manna 

og á haustmánuðum reyndi töluvert á hópinn. Ég kom svo aftur í Ægisborg eftir áramótin og það var 

gott að koma til baka. Dvöl mín á leikskólaskrifstofunni var mjög lærdómsrík og ég er þakklát fyrir að 

hafa fengið þetta tækifæri. 

Greinargerð mín mótast því að mestu leyti á því sem fram fór á vormánuðum og þar er af mörgu að 

taka. Foreldravika og þorrablót í janúar, þátttaka Ægisborgar í þróunarverkefni um læsi, með 

Gullborg, Grandaborg og Grandaskóla. Vöfflukaffi, KR hátíð, sumarhátíð og foreldraviðtöl voru á 

sínum stað í dagskránni og nutu börn og fullorðnir samveru. Útskriftarhátíðin var ljúf og með 

endemum skemmtileg. Börnin ákváðu að syngja og völdu lögin og 3 börn spiluðu á fiðlu og víólu, 

hlustað var á ræður og afhent skírteini og blóm. Hápunkturinn var síðan frumsýning bíómyndar 

Hvalahóps, sem hafði gert bíómynd um tröll eins og þeim  einum er lagið. Að lokinni athöfninni sem 

fram fór í frístundaheimilinu Frostaskjóli var haldið í Ægisborg og tekið til við hlaðborðið sem 

fjölskyldur barnanna stóðu að. 

Í janúar fór Fríða kokkur í langtímaveikindi. Í fjarveru hennar var samið við ISS um matinn. Til að byrja 

með var töluverð ánægja með matinn og ekki skemmdi fyrir að hægt var að fá nánast ómælt af 

ávöxtum. Eftir því sem á leið tók matnum að hraka og voru Ægisborgarar mjög glaðir að fá Fríðu aftur 

til starfa í lok maí. Fríða byrjaði á því að koma í ½ starf og fer síðan í 100% eftir sumarorlof. Dalía sem 

vinnur með Fríðu í eldhúsinu stóð vaktina með sóma á meðan hún var í burtu og naut af og til 

aðstoðar annars starfsfólks. Má þar helst nefna Ernu sem er boðin og búin að hlaupa í skarðið og 

síðast en ekki síst eru það Inga og Kittý sem hafa eldað hafragrautinn óslitið frá miðjum janúar og 

 
Þórkatla hætti eftir rúmlega 34 ára samfellt starf í Ægisborg. Hér er hún 

með Sigrúnu síðasta daginn, en nú hefur hún betri tíma á Melrakkasléttu. 

halda því áfram fram til sumarorlofs. Eiga þær mikið lof skilið. 

Alltaf er eitthvað um að hópar heimsæki Ægisborg og fræðist um starfið. Það er bæði gaman og 

gefandi að segja frá starfinu og fá viðbrögð og samtal við annað fagfólk. Í vetur komu m.a. hópar frá 

leikskólunum Sæborg og Hagaborg, leikskólanum í Þorlákshöfn, sendinefnd frá Togo og svo kom 

hópur af skoskum kennurum í júní í fylgd Hildar Skarphéðinsdóttur fyrrverandi skrifstofustjóra 

leikskólaskrifstofu. 

Síðasta ár var að mörgu leyti ólíkt fyrri árum mínum í Ægisborg. Fyrst má nefna að leikskólinn var ekki 

fullsetinn að hausti vegna barnafækkunar. Barnafjöldinn á haustmánuðum var 74 í stað 84 áður. 

Brugðist var við þessari fækkun með því að hafa einungis 14 börn í Koti og einum starfsmanni færra 

en áður, eins var aðeins færra á Fjörudeild og einungis 19 börn á Bárudeild. Eftir áramótin þegar 

opnað var fyrir að taka börn inn af biðlistum, tókst að ráða einn starfsmann og fjölgaði þá börnunum 

upp í 79. Talan 79 varð mjög álitleg þegar ég bar saman barngildi (hvert barn er mishátt barngildi eftir 

aldri og einn starfsmaður er á móti 8 barngildum) fyrir hópinn vorið 2017 við að hafa 4 starfsmenn á 

yngri deildunum og 3 á þeim eldri, burt séð frá dalartíma og fæðingarári. Úr varð að ég sótti um að 

halda áfram með 79 börn í Ægisborg og svo á eftir að koma í ljós hvernig þetta kemur út fjárhagslega. 

Það er þó enginn vafi í mínum huga að þetta skapar ákveðinn stöðugleika þar sem ekki þarf sífellt að 

vera að rýna í barngildisútreikninga og pússla saman stöðugildum. Mikill ávinningur felst líka í því að 

hafa 3 stöður á elstu deild, Öldudeild, þó svo barngildisreikningar séu því ekki sammála. Rými og 

aðstaða bjóða ekki upp á fleiri börn á þeirri deild. 

Það verður ekki fram hjá því horft að veturinn 2016-2017 hefur verið Ægisborgurum erfiður í 

starfsmannahaldi. Mjög mikil veikindi hafa hrjáð hópinn, bæði langtíma og styttri veikindi. Mikil orka 

fer í að raða saman hverjum degi þannig að ekki komi til skerðingar og þetta hefur neikvæð áhrif á 

starfið. Undirbúningstímar safnast upp og ekki er hægt að halda sig við fyrirfram ákveðna dagskrá. 

Sem dæmi má nefna að ekki tókst að hafa nema örfá starfsþróunarsamtöl og frestast því viðtöl fram 

á haust. Það má velta því fyrir sér hvað veldur, en veikindin eru margvísleg og mismunandi eftir 

einstaklingum, en kannski höfum við bara verið óheppin. Óheppin eða ekki, þegar þetta er skrifað í 

lok júní vantar að ráða í nokkrar stöður fyrir næsta vetur. Búið er að auglýsa óslitið í 6 vikur, taka 

ótalmörg viðtöl, hringja eftir umsögnum og hefur tekist að ráða 4 starfsmenn. Enn á eftir að ráða í 3-

4 stöður. Vegna þessarar óvissu var ekki hægt að gefa öllum nýjum Ægisborgurum dagsetningu í 

haust eins og venjan er að vori. Við höldum áfram að auglýsa og vona hið besta. Starfsfólk og 

foreldrar þurfa að taka höndum saman og auglýsa hið góða samfélag sem ríkir í Ægisborg og að hér 

sé gott að leika og starfa. 

Borgaryfirvöld í Reykjavík hafa hrundið af stað vinnu við nýja menntastefnu til ársins 2030. 

Stjórnendum var boðið til kynningar í byrjun árs þar sem Pasi Sahlberg finnskur skólamaður sagði frá 

αŦƛƴƴǎƪǳ ƭŜƛśƛƴƴƛάΦ {Ɲśŀƴ hafa stjórnendur og fulltrúi leikskólans tekið þátt í hópavinnu, eins hefur 

allur starfshópurinn tekið þátt og í haust verður framhald á því. Segja verður eins og er að þessi vinna 

leggst vel í Ægisborgara og hefur hópurinn notið þess að taka þátt í vinnunni hingað til.  

Ný menntastefna og afrakstur djúpgreiningarvinnu á Skóla- og frístundasviði verða vonandi til að 

bæta leikskólastarf borgarinnar, auka hag og vellíðan barna og foreldra, en ekki síður starfsmanna 

sem eins og Þórkatla helga reykvískum börnum alla sína starfskrafta. 

2. Mat á leikskólastarfi og umbótaáætlun 

 

 

 

2.1 Innra mat leikskólans  

 

 

Innra mat á starfsemi Ægisborgar fer fram með ýmsum hætti -óformlegum og formlegum. Samkvæmt 

matsáætlun (sem finna má í viðauka starfsáætlunar síðasta árs og námskrá Ægisborgar) voru ákveðnir 

þættir starfsins metnir á skipulagsdegi í janúar, deildarfundum í apríl og á skipulagsdegi í maí. Þann 3. 

janúar voru þessir þættir metnir sameiginlega:  

 

¶ Heimsóknir milli deilda. 

¶ Leikefni og námsgögn með tilliti til jafnréttis og staðalmynda 

¶ Skipan jafnréttisfulltrúa Ægisborgar. 

 

Á deildarfundum þann 3. janúar voru þessir þættir metnir sérstaklega:  

¶ Skráningarmánuður/mánuðir - Alda og Bára. 

¶ Dagbókarskrif. ςallar deildir. 

¶ Samræming í bóklestri á Öldudeild. - Öldudeild 

¶ Umbótaáætlun sérkennslu. ς Sérkennsludeild. 

¶ Stærðfræðihegðun barna í Ægisborg ς allar deildir. 

¶ Innleiðing numicon stærðfræðikubbanna -allar deildir. 

 

Einnig var það í starfsáætlun Ægisborgar sem tilheyrði umbótaþáttum Skóla- og frístundasviðs (SFS), 

krufið. En það voru áherslur Ægisborgar tengt: 

¶ málþroska, lestrarfærni og lesskilningi 

¶ verk-, tækni- og listnámi. 

¶ lýðræði, jafnrétti, mannréttindum. 

¶ fjölmenningu. 

 

Sérstök áhersla var lögð á lýðræðishlutann. Að endingu var heimsókn Ægisborgara í Sæborg og 

Aðalþing skeggrædd. 

Á skipulagsdegi í febrúar var farið yfir boðaða vinnu Reykjavíkur um stefnu í menntamálum 

borgarinnar til 2030. Þar var farið yfir starfsáætlun og námskrá og þörf á því að hnita kjarnann í 

námskránni og gera hann sýnilegri starfsfólki og ekki síður gestum, þannig að grunnsáttmáli starfsins í 

Ægisborg verði ljóslifandi.  

Á matsdegi 10. maí var unnið deildarskipt og í matshópum þvert á deildir. Þar var farið yfir: 

¶ Umbótaþætti SFS. 

¶ Leikefni og námsgögn m. tilliti til jafnréttis og staðalmynda. 

¶ Innleiðing Numicon kubbanna í Ægisborg. 

¶ Stærðfræðihegðun barna í Ægisborg. 

 

Í deildarvinnunni var m.a. farið sérstaklega yfir: 

 

¶ Skráningarmánuði. 

¶ Dagbókarskrif. 

¶ Samræmingu vinnubragða í bóklestri. 

¶ Þátttöku barna í gerð matseðla. 

¶ Fjölda daga sem tileinkaðir voru sérstöku tilefni. 

¶ Heimsóknir milli deilda. 

 

 

 

 

 

  

 
Er mat svipað og greina illgresi frá því æskilega? Þessi glöðu börn gáðu að rifsberjarunnunum 

en sáu að illgresið hafði náð sér verulega á strik! 

2.1 a Mat deilda  

Hér koma niðurstöður matsins sem er dregið saman frá deildunum. 

 

¶ Dagbókarskrif 

Bárudeild: Dagbókin situr allt of oft á hakanum. Ýmsar skýringar eru 

þar á. Mjög oft ræður tímaleysi eða starfsfólk hreinlega gleymir að 

skrifa í hana. Með breyttu fyrirkomulagi á kaffitíma barnanna skapast 

meira svigrúm til dagbókarskrifa og það verður auðveldara að fá þau 

til að taka þátt í upprifjun dagsins. Næsta skólaár ættu dagbókarskrifin 

að vera orðin fastur liður. 

 

Fjörudeild: Gengur vel, í haust var skipt verkum þannig að hver 

starfsmaður sá um eina viku í senn og skrifin hafa gengið mun betur. 

Talning leiðir í ljós að það eru u.þ.b. 80% skrif í bókina. Það má gera 

enn betur. 

Kot: Ritað er í dagbók alla daga (ef ekki er það vegna þess að það 

vantar starfsfólk). Skrifin skiptast nokkuð jafnt á milli starfsfólks, en 

þeir kennarar sem eru með eldri samveruna sjá um dagbókarskrif þá 

viku.  

Öldudeild: Skráð í dagbók á hverjum degi. Skráð þegar börnin eru að 

koma inn úr útivist eða eftir síðdegishressingu. Hefur komið sér vel því 

við höfum þurft að fletta upp ákveðnum atriðum. Stundum eru 

einhver barnanna fjarri þegar hripað er í dagbók, en hún er lesin upp 

fyrir allan hópinn. 

 

¶ Stærðfræðihegðun barnanna og innleiðing numicon 

 

Bárudeild: Numicon stærðfræðin reyndist vinsælli en ritmálið. Hún 

birtist í ýmsum myndum, til að mynda í leikjum barnanna og eins  

sóttu þau í að handfjatla sjálfa kubbana undir leiðsögn kennara. 

Fjörudeild: Sést í ýmsum leikjum, s.s. hlutverkaleikjum, þar sem börnin 

t.d. flokka, telja og raða. Einnig þegar verið er að púsla, perla, leira og 

fleira. Er á leiðinni inn í hægum skrefum, en á eftir að verða 

markvissara og sýnilegra. 

Kot: Stærðfræðihegðun barnanna hefur stóraukist með tilkomu 

numicon kubbanna. Börnin sýna mikinn áhuga á tölustöfum og 

numicon spjöldunum sem eru upp á vegg og eru mörg þeirra með þá alveg á hreinu. Þau leika með 

kubbana og spjöldin, raða í talnaröð og para saman. Við morgunverðarborðið einn morguninn sagði 

3,5 ára gamall drengur: αÞŀś ŜǊ Ŝƛƴƴ ƪŜƴƴŀǊƛ ƘŞǊ ƻƎ ǈǊƧǵ ōǀǊƴά ƻƎ ƭŀōōŀśƛ ŀś ƴǳƳƛŎƻƴ ǎǇƧǀƭŘǳƴǳƳ ƻƎ 

ōŜƴǘƛ ł αŜƛƴƴά ƻƎ αǈǊƧłάΦ Drengur 2,8 ára sá kennara skipta um dagsetningu á dagatalinu einn morgun 

ǈŜƎŀǊ Ƙŀƴƴ ƪƻƳ ƳŜś Ǉŀōōŀ ǎƝƴǳƳ Ɲ ƭŜƛƪǎƪƽƭŀƴƴ ƻƎ ǎŀƎśƛ αƘŜƛ ƴƝǳά (9 feb.). 

Öldudeild: Mikil stærðfræðhegðun í hópnum. Mikil ígrundun og vangaveltur um stærðfræði í leik og 

 
Gjúgg! 

starfi. Morphun reiknikubbar og Numicon var ekki vinsælt viðfangsefni í vali. Við höfum sett það í 

eina körfu til að ýta við börnunum, en það hefur ekki dugað til. Í upphitun í KR eru notuð 

hreyfimynstur. Börnin búa til munstur sem allur hópurinn fer eftir. Í jóladagatalið voru notuð 

numicon form til að tákna töluna í dagatalinu og í einnig í myndsköpun. Börnin eru farin að gera sér 

grein fyrir að táknið stendur fyrir ákveðinn fjölda og átta sig samlagningu. 

 

¶ Skráningarmánuður 

Bárudeild: Á Bárudeild skráum við aðallega samtöl við börnin, við vinnu og þá helst í hópastarfi. Allar 

heimsóknir og viðburðir sem við tökum þátt í eru færð til bókar og börnin segja hvert og eitt frá 

upplifun sinni. Vegna veikinda og fjarveru starfsmanna eru færri leikskráningar í ár en til stóð. 

Markmið okkar er að halda áfram af fullum krafti og bæta okkur í leikskráningum. Eins þurfum við að 

gefa okkur meiri tíma til skráninga. Markmiðið er að hvert barn eigi eina leikskráningu fyrir 

foreldraviðtal að vori. Ljósmyndaskráning er töluverð og myndir settar reglulega á heimasíðu. 

 

Fjörudeild: Skráningar á elstu börnunum voru gerðar í nóvember, fyrir utan tvær sem náðust ekki fyrr 

en í febrúar. Kom það til vegna álags á deildinni, einnig varð úrvinnslan í samræmi við það. Skráningar 

á yngri börnunum voru gerðar í janúar, febrúar og tvær í mars og það gekk vel, einnig úrvinnslan. 

Taka þarf stöðuna á haustmánuðum sökum mikilla breytinga sem eru fyrirsjánlegar á deildinni, en 

stefnt er á sömu leið. 

Kot: Samkvæmt umbótaáætlun fyrra árs var farið í skráningar í október og nóvember fyrir eldri 

hópinn á deildinni og í janúar fyrir yngri hópinn. Þær gengu vel og eftir áætlun, þó voru einhverjar 

eftirlegukindur vegna veikinda. Gerðar voru skráningar bæði í könnunarleiknum og í frjálsa leiknum. 

Okkur fannst við fá, og sjá meira í frjálsa leiknum og ætlum við því að beina sjónum okkar að honum 

næsta vetur. Þá er einnig á áætlun að dreifa ábyrgðinni á fleiri hendur.  

Öldudeild: Í janúar var búið að gera leikskráningu fyrir 11 börn og þá 

áttu öll börnin möppu með myndum úr leik og starfi. Að vori áttu 

allir að minnsta kosti eina skráningu. Skráning með sjálfsmynd að 

hausti og skráning á jólagjöf til foreldra. Viðfangsefni leiks er skráð 

og félagaval. Erum með möppu í tölvunni þar sem skráðar eru 

upplýsingar um hvert og eitt barn. Unnið jafnt og þétt af öllum á 

deildinni og notað síðan í foreldraviðtölum.  

Óskir barnanna um vettvangsferðir og viðfangsefni í hópastarfi voru 

færðar í einstaklingsnámskrá. Öll börnin eiga skráningu um viðburði 

og vettvangsferðir. -Ýmist skráð af kennara og /eða börnunum 

sjálfum. Það er gott að hafa einn mánuð tileinkaðan skráningum til 

að komast af stað og halda svo áfram. Byrjuðum í nóvember og 

höfum tekið þær jafnt og þétt síðan. Það gekk vel en getur verið erfitt vegna hávaða (erfitt að greina 

orðaskil í leikskráningum). Foreldrar sýna ánægju þegar möppur eru skoðaðar. 

Skráningar í ferilmöppur barnanna: Viðburðaskráningar, sjálfsmynd, bréf að heiman. 

Myndaskráningar: Í myndamöppum í tölvu, möppur barna og sameiginlegar möppur. 

Framkvæmdaverkefni: T.d. tröllaverkefnið. 

Viðburða og vettvangsferða skráning: Allt árið fyrir öll börnin sem fer í ferilmöppu í vor. 

 

 
Í fataklefa  

Viðfangsefni og félagaval: 

Skráð hvað barnið velur að 

leika með og með hverjum 

það er. 

Sjálfsmynd vor og haust: 

Skráð viðtal við barnið. 

 

Lærdómur og næstu skref: 

Haldið áfram, tekur tíma, 

þarf að reikna með tíma í 

það. Helst þarf að vera tími 

til að vinna skráningar 

jafnóðum. 

 

 

 

 

 

¶ Samræming vinnubragða í bóklestri 

Bárudeild: Við lesum fyrir börnin á hverjum degi. Það er fastur liður að hlusta á framhaldssögur í 

hvíldinni, ýmist lesnar eða af geisladiskum. Í samverustundum lesum við mjög oft ljóð og leikum 

okkur með rímið. Það er staldrað við ákveðin orð, þau rædd og útskýrð. Stundum fundin samheiti eða 

andheiti. Eftir lestur sögu eru börnin oft fengin til þess að rifja upp söguna. Við lesum einnig bækur 

sem börnin koma með að heiman og bækur sem við náum í á Bókasafni Seltjarnarness. Við erum að 

tileinka okkur aðferðir orðaspjallsaðferðarinnar og er áhuginn mikill. Aðferðin stendur okkur nærri og 

er orðin markvissari og starfsfólk meðvitaðra um tilgang hennar. Við hefðum óskað eftir meiri 

umræðu um aðferðina í starfsmannahópnum. 

 

Fjörudeild: Lesið lang flesta daga. Börnunum er skipt upp í þrjá aldursskipta hópa þegar því er komið 

við. Nýlega var byrjað á orðaspjallaðferðinni, þannig að það er í vinnslu. Bækur eru kynntar fyrir 

börnunum fyrir lestur, þ.e. heiti bókarinnar, höfundur kynntur og um hvað bókin er. Talað er um 

söguna á eftir, spurt út í hana og rabbað um orðin í henni. Börnunum kennt að bera virðingu fyrir 

bókum og fara vel með þær. Við þurfum að kynna okkur enn betur orðaspjallsaðferðina og leggja 

hana inn með nýju starfsfólki. 

Kot: Í Kotinu er mikið lesið, í föstum lesstundum, sem eru eftir síðdegishressinguna, en þá er lesið í 

ŀƭŘǳǊǎǎƪƛǇǘǳƳ ƘƽǇǳƳΦ .łśƛǊ ƘƽǇŀǊƴƛǊ ŜǊǳ ŦǊłōŋǊƛǊ ƘƭǳǎǘŜƴŘǳǊ ƻƎ ƘŜȅǊƛǎǘ ƻŦǘŀǎǘ αƳŜƛǊŀά αƳŜƛǊŀάΦ uł 

er oft gripið í bók þegar beðið er eftir hádegismatnum og bara þegar þau koma til okkar með bók og 

biðja okkur að lesa. Við erum ekki farin að nota orðaspjallsaðferðina mikið og verða það því okkar 

næstu skref. 

 

Öldudeild: Notum orðaspjallsaðferð í lestri ákveðinna bóka. Allir kennarar á deildinni nota þessa 

aðferð; staldra við og spyrja og ræða þýðingu valinna orða. Vorum með tröllaþema og öll börnin eru 

að vinna skapandi út frá tröllum. Þá söfnuðum við saman tröllasögum og lásum þær fyrir allan 

hópinn. Erum að vinna með Gilitrutt og Ástarsögu úr fjöllunum samkvæmt orðaspjallsaðferðinni fyrir 

 
Poppað í KR. Ein baun eftir en 4 popp skoppa í hitanum. 

allan hópinn. Börnin eru farin að spyrja oftar um orð, en það er farið yfir hvað orðin þýða. Það er í 

boði fyrir börnin að skrifa orðin.  

Lestur er tvisvar til þrisvar á dag. Framhaldssögulestur í hvíld ásamt upprifjun og samræðum. Bréf að 

heiman lesin og spurningar og svör við þeim. Í samverustund eru lesnar bækur sem börnin koma með 

að heiman ef hægt er. Fjölmargar tröllabækur voru lesnar tengt tröllaþemanu. 

Þróun í bóklestri: Auðveldara að lesa framhaldssögur núna í vor en í haust. Eldri börnin hafa lært 

slökun í hvíld (ókeypis jóga) og njóta þess að hlusta. Sum yngri börnin komin mjög langt. 

Næstu skref: Nota Orðaspjallsaðferðina áfram og bætt við að leika með orðin. Einnig er hægt að fá 

foreldrana með í leikinn: barn fer heim með bók og foreldrar og barnið velja orð saman. Notum aftur 

sömu bækurnar og bætum við. 

 

 

¶ Þátttaka barna í gerð matseðla 

Allt breyttist þegar Fríða matráður fór í veikindaleyfi. Þegar fenginn er matur frá stórfyrirtæki, er 

enginn vegur að koma til móts við óskir barnanna. Tekinn upp þráðurinn í haust.  
 

¶ Fjöldi daga sem eru tileinkaðir einhverju sérstöku 
 

Bárudeild: Við höfum verið með nokkra dótadaga í vetur sem eru alltaf mjög vinsælir. Hugmyndir að 

dótadögum koma frá börnunum á deildinni eða frá öðrum deildum. Um þessar mundir er þess beðið 

með eftirvæntingu að hafa útidótadag sem er fastur liður á sumri. Nokkrir sérstakir dagar hafa öðlast 

fastan sess í dagatalinu. Má þar nefna alþjóðlega bangsadaginn, vasaljósadaginn og náttfatadaginn. 

Markmiðið er að halda áfram að hlusta eftir óskum barnanna og reyna að koma til móts við þær. Sjá 

þarf gleðina í öðruvísi dögum og vera ekki of upptekin af fylgifiskum slíkra daga! 

 

Fjörudeild: Telst til að dagarnir hafi verið þrír sem er alltof lítið. Á yngri deildinni er reynt að taka mið 

af óskum barnanna þegar þau mæta með leikföng sem þau vilja hafa með í leikskólanum. T.d. ef þau 

mæta með bangsa aftur og aftur þá hlýtur það að vera ósk um bangsadag. Á yngri deildum þurfa 

kennarar að hafa frumkvæði að sumum dögunum því börnin vita ekki einu sinni að það eru til 

einstakir dagar sem hægt er að hafa. Vera enn meira vakandi fyrir óskum barnanna/eða hvað þau 

segja (mismunandi hvað hvert og eitt þeirra kann að tala) og að kennarar vekji athygli barnanna á að 

hægt sé að hafa hina og þessa daga. T.d. bjóða þeim að velja á milli daga með myndum s.s. 

náttfatadag, dótadag, litadaga eða hvað sem er.  Jákvæðni frá öllum kennurum eða starfsfólki skólans 

fyrir uppákomum eða sérstökum dögum. 

Kot: Í Kotinu hafa komið óskir um dóta- og bangsadag frá börnunum og hafa þeir verið. Síðast kom 

ósk um búningadag og á eftir að verða við honum. Þá eru oft óskir um að koma með bækur og eru 

þær ávallt velkomnar í skólann.  

 
Fjörubörn í fjöru  

Öldudeild : í upphafi vetrar voru börnin ekki með neinar sérstakar óskir um 

sérstaka daga.  Þegar leið á veturinn komu börnin með  tvær óskir um 

dótadaga og við þeim var orðið.  Nokkrir sérstakir dagar hafa öðlast fastan 

sess í dagatalinu. Má þar nefna alþjóðlega bangsadaginn, vasaljósadaginn og 

náttfatadaginn. Börnin hafa haft ánægju af þessum dögum og góð leið til að 

verða við óskum barnanna um tilbreytingu. 

¶ Heimsóknir á milli deilda 

Bárudeild: Eins og fyrri ár höfum við söngstund einu sinni í viku með vinum 

okkar á Öldudeild. Einnig erum við saman í hreyfistund í KR tvisvar í viku. Við 

erum mjög ánægð með þessa samvinnu. Bárudeild heimsótti Kotið einu sinni. 

Við sungum með þeim á degi eineltis sem við kölluðum vináttusöngstund. 

Slíka heimsókn mætti festa í sessi. Heimsóknir á milli deilda hafa oft verið 

fleiri en vegna veikinda í starfsmannahópnum í vetur var mjög erfitt að koma 

þeim í kring. Við viljum gjarnan færa heimsóknirnar til fyrra horfs. Til að 

mynda náðum við bara einni leikstund með Öldudeild í vetur. Árin áður voru 

þær nokkrar og heppnuðust þær mjög vel. Gott væri að skipuleggja 

heimsóknir fram í tímann á milli allra deilda og gera að hefð. 
 

Fjörudeild: Markvissar heimsóknir komust ekki á dagskrána, en það er það 

sem þarf. Ein heimsókn var frá elstu börnunum á Fjöru í Kotið. Kotið bauð 

þeim til sín í tengslum við deildarfund á Fjörunni. Við það kviknaði hugmynd 

að næstu skrefum. Nýta tímann þegar deildarfundir eru á Fjöru eða í Koti og 

deildirnar eru að huga að börnunum hvor fyrir aðra. Þá er gott að hluti af 

barnahópnum fari út og hinn hlutinn í heimsókn. 
 

Kot: Heimsóknir á milli deilda virðast ekki alveg vera það sem er okkur efst í huga þó viljinn sé til 

staðar. Allir virðast svo uppteknir í sínu að það bara gleymist. Um miðjan febrúar var eldri börnum á 

Fjörudeild boðið að koma í Kotið. Þau fengu að hlusta á eina loðtöflusögu og leika með Kisuhóp í 

frjálsum leik. Á þessum tíma var starfsfólk Fjörudeildar á deildarfundi, svo þarna er kannski kominn 

vettvangur til að setja fasta heimsóknartíma á milli deildanna! Þá er hægt að hafa helming úti og hinir 

fara í heimsókn, til skiptis eldri og yngri (eða bara eldri). 

Öldudeild: Samvinna hefur verið milli Öldu og Bárudeildar í KR. Börnin hafa unnið saman tvisvar í viku 

í allan  vetur og eru bæði börn og starfsmenn ánægðir með þessa samvinnu. Ekki hefur verið mikið 

um heimsóknir milli deilda eins og til stóð. Margar ástæður, veikindi og skipulagsleysi svo eitthvað sé 

nefnt. Allir sammála um að bæta úr þessu. Ætlum að hafa flæði milli deilda næsta vetur. Þá fara 

börnin milli deilda en ekki fyrirfram ákveðið hvað þau velja. Heldur fara þau á milli og leika saman og 

geta skipt um svæði þegar þau vilja. 

 

Umbótaáætlun vegna deildarmats  
 

Umbótaþættir birtast í umbótaáætlunum deilda og innra mats í köflum 2.1 b og 2.1 e.  

 
Ról-leg! J  

2.1 b Greinargerð ir  deildarstjóra  

 

Bárudeild  

Greinargerð Sjafnar deildarstjóra 

 

Á Bárudeild voru ellefu börn fædd 2012 og átta börn fædd 2013. Í vetur var ákveðið að fækka um eitt 

barn á deildinni vegna þrengsla. Starfsfólk var mjög ánægt með breytinguna, það munaði um rýmið. Í 

vetur endurnýjaðist deildin algjörlega þar sem öll börn frá árinu áður fluttust yfir á Öldudeild. Það tók 

því sinn tíma að aðlaga nýju börnin að reglum og dagskipulagi Bárudeildar. Kannski vegna þess að 

engar fyrirmyndir voru til staðar. Aðlögun gekk annars vel.  

Veikindi starfsmanna settu óneitanlega strik í reikninginn frá miðjum vetri. Tveir starfsmenn 

deildarinnar voru langdvölum frá vegna veikinda. Deildarstjórinn var annar þeirra. Starfið riðlaðist þó 

nokkuð en það er mat deildarstjórans að aðrir starfsmenn hafi staðið vaktina með miklum sóma. 

Hefðbundið hópastarf hófst í lok september. Þrír aldurskiptir hópar voru myndaðir undir stjórn 

þriggja leikskólakennara. Mikil ánægja og starfsgleði ríkti í hópastarfi.  

Það sem hefur einkennt barnahópinn í vetur er mikil félagsfærni og leikgleði. Áður hafa verið 

barnahópar sem hafa sýnt mikinn áhuga á stöfum og stafagerð, en í vetur fór minna fyrir því. Starfið 

hefur þar af leiðandi endurspeglað áhuga og færni barnanna. Leikurinn hefur því blómstrað sem 

aldrei fyrr bæði úti og inni. 

Í vetur hafa börnin fengið að ráða meira um leikefni en áður. Þannig öðlast þau frekari vissu um að á 

þau er hlustað og að þeirra ákvarðanir og val hafa á endanum áhrif á líf þeirra í leikskólanum.  

Stærðfræðin reyndist vinsælli en ritmálið. Hún birtist í ýmsum myndum. Til að mynda í leikjum 

barnanna og eins sóttu þau í að handfjatla numicon kubbana undir leiðsögn kennara.  

Vinsæli, heimasmíðaði vísbendingaleikurinn hefur fest sig í sessi á Bárudeild. Enda styrkir leikurinn 

málvitund, sjálfstraust og eykur orðaforða. Börnin hafa verið sérlega dugleg í vetur að koma með bréf 

að heiman og er það frábært. Minnug mikilvægi þeirra fyrir starfið, ekki síst tenginguna milli skóla og 

heimilis.  

Kennarar söknuðu sögugerðastunda í vetur. Árin áður höfðu þær verið bæði frjóar og vel heppnaðar 

enda styður sögugerðin vel við starf okkar og markmið. Það er vilji okkar og markmið að endurvekja 

sögugerðavinnu næsta skólaár. 

Á miðjum vetri ákváðum við að breyta fyrirkomulagi á kaffitíma barnanna. Í stað þess að skipta 

börnunum á þrjú borð er nú snætt á einu borði. Átta krakkar og einn kennari borða saman og á 

meðan lesa hinir bók eða æfa sig í ritmáli. Þetta hefur gefist vel og er hugsunin að endurtaka leikinn 

næsta skólaár. 

Þá að ferðalögum út fyrir nær umhverfið. Við byrjuðum haustið á að fara í nokkrar mjög 

skemmtilegar og fræðandi heimsóknir. Fyrst ber að nefna heimsókn á Þjóðminjasafnið þar sem við 

 
Á íþróttadegi í júní.   

ƳŋǘǘǳƳ ǀƭƭ Ɲ ōǊłśǎƪŜƳƳǘƛƭŜƎŀ ǎŀŦƴŀŦǊŋśǎƭǳ ŦȅǊƛǊ ƭŜƛƪǎƪƽƭŀōǀǊƴΣ α±Ɲǎ ŜǊ ǎł ǎŜƳ ǾƝśŀ ŦŜǊάΦ IŜƛƳǎƽƪƴ ł 

Þjóðminjasafnið er orðin fastur liður á hverju hausti. Okkur var boðið í Þjóðleikhúsið á æfingu á 

leikritinu Íslenski fíllinn eftir Bernd Ogrodnik. Einnig var okkur boðið í Borgarleikhúsið að sjá æfingu á 

leikritinu Jólaflækja eftir Berg Þór Ingólfsson. Börnin voru til fyrirmyndar í ferðunum. Sýndu áhuga, 

forvitni og stillingu svo eftir var tekið. 

Næsta vetur þurfum við að bæta okkur í leikskráningum barnanna. Eins þurfum við að endurskoða 

skráningu fyrir dagbók deildarinnar. Nú höfum við tekið á það ráð að festa það niður hver skráir í 

dagbókina hverju sinni. 

Við á Bárudeild höfum sannarlega notið lífsins í dagsins önn. Lífsgleði í bland við góðan aga og hlýtt 

viðmót hafa stutt okkur í leik, læsi og lýðræði. Án vináttu og virðingar væri starfið aumt. Við höfum 

reynt, bæði börn og kennarar að tileinka okkur þessi tvö gildi. Takk fyrir frábært samstarf! 

 

 

 

Fjörudeild  

Greinagerð Kittýjar deildarstjóra  
 

Miklar breytingar urðu á 

barnahópnum síðastliðið haust, 

einungis 7 börn urðu eftir á deildinni 

frá fyrra skólaári. Aðlögun fyrir 

skólaárið 2016 ς 2017 byrjaði í júní 

2016. Þá komu inn 3 börn fædd 2014 

og um haustið bættust síðan 7 börn í 

hópinn og 2 í nóvember. 
 

Aðlögun gekk vel. Flest börnin voru fljót að ná áttum. Á Fjörudeild er 1 barn fætt 2012, 4 fædd 2013 

og 9 fædd 2014, sem er stærsti árgangurinn hjá okkur og 5 2015. Þrír starfsmenn voru á deildinni til 

að byrja með, en þegar ljóst var að hægt yrði að taka inn fleiri börn (þ.e. þau sem komu í nóvember), 

þá var kominn grundvöllur til að bæta við starfsmanni. Það auðveldaði lífið á deildinni mikið. Starfið 

var samt sem áður komið á fullt strax í september. Elstu börnin fóru í íþróttatíma í KR á mánudögum. 

Val og samverustundir voru alla daga vikunnar. Í samverustundum var ýmist sungið, lesið eða sagðar 

sögur. Útivera og leikur fékk mikið rými og hópastarf bættist síðar við sem og ævintýraferðirnar. Þær 

komu á dagskrá samhliða fjölgun starfsfólks á deildinni. Fyrir utan ferðir í næsta nágrenni var farið á 

leikvelli, í fjöruferðir og á Bókasafn Seltjarnarnes. Allir fóru í ferð á dögum Barnamenningarhátíðar. 
 

Til að byrja með var börnunum skipt upp í þrjá aldursskipta hópa í hópastarfstímunum en þeir fóru 

heldur seinna af stað en haustið áður þ.e. í október í stað september. Þegar fjórði starfsmaðurinn var 

komin á deildina og fleiri börn, urðu hóparnir fjórir.  

Umbótaáætlun Bárudeildar  
 

Skráningar: Að hvert barn eigi að minnsta kosti eina leikskráningu fyrir foreldraviðtal að vori. 

Numicon og orðaspjallsaðferðin: Að halda áfram að styrkja stærðfræðivinnu barna með numicon 

kubbunum og festa orðaspjallsaðferðina í sessi. 

Dagbókarskrif: Að koma dagbókarskrifum á daglega. 

 
Kittý og Sjöfn  






























































